
atha caturtha-püraëam 
 
[1] atha pürvedyur madhukaëöhaù kåté yathäcékåtat, evam aparedyuç ca vraja-deva-
sabhäyäà bhäsamänäyäà sävasara-nidigdhaù snigdhakaëöhas tat-kértim acékértat | 
 
[2] madhukaëöhaù sotkaëöhaà papraccha— 
 

präg yadvac caritaà harer arasayad väg-indriyaà tadvad apy 
adyäsvädayituà mamecchatitaräm udyamya karëa-dvayam | 
yady apy ekaka eva bhoktå-pada-bhäg jévas tathäpi prati- 
svaà cakñuù-prabhåténi täni ca muhur väïchanti bhoga-prathäm ||1|| 

 
[3] tathä ca snigdhakaëöha uväca—athänanda-samåddhä sä våddhä go-dohanärthaà 
gosthänam adhyavasthitän madhya-sthita-çréman-nandopanandädén vindati sma | tatra 
ca— 
 

asta-vyasta-gatiù pramoda-madhurä paçyanty amün agrataù 
kiïcid vaktum ivodyad äsya-valanä dérghäyitälpa-kñitiù | 
hasta-nyasta-phalädir evam api sä putrodbhavaà vyaïjaté 
yat kiïcid vadati sma tat punar avädéd ity amé menire ||2|| 

 
[4] madhukaëöha uväca—kim uktavaté sä ? 
 
[5] snigdhakaëöha sasmitam uväca—asmäkaà räjädya prajäta-prajäù | kathaà 
bhavantas tan-milanäya näyänti ? iti | 
 
[6] madhukaëöha sahäsam uväca—tatas tataù ? 
 
[7] snigdhakaëöha uväca—tataç ca taj-janma-våttämåta-nava-varñäbhiù çikhina iva 
gopäù kolähalaà kalayämäsuù | çré-gopaty-adhipas tu vänaspatya iva pulakäìkura-
kuläkulatayä paraà paramänandaà vyaïjayämäsa, na tu vacasä | 
 
[8] madhukaëöha uväca—tatas tataù ? 
 
[9] snigdhakaëöha uväca—tataç ca smita-sambhramädara-bhara-karbüritaiù sarvair 
vanditayä nanditayä ca tayä satvarayä palikné-varayä sa-nijäìga-jäta eva bhavän 
maìgala-saìgé bhüyäd ity apürväà sukha-pürväà väcaà procya rocanä-kuìkuma-
saìga-lepa-saìkula-sad-aìkura-phala-maìgale çrémad-vraja-räjasya kñemaìkara-
karayor vinyaste tena vilokita-kalpaù çrémän upanandaù sänandaà jalpati sma—iha 
dohäya saàhäya raàhasäyamänä dhenu-saìghäù käm apy avihäya drutam asyäù 
sagåhäya vihäpyantäm | 
 



[10] tatra sarve cämoda-garveëa procuù—anyad vä yat kiïcid asyä hitaà saméhitaà 
bhavati | tataç ca— 
 

ählädena samaà jajïe bälaù kià kià sa eva saù | 
evaà viviktuà nandasya näsén matimaté matiù ||3|| 

 
[11] atha çrémän vrajeçaù svékåta-dhärmika-veças tad api bahulam anyad api 
bahulädikaà dänäya saàcakÿpe | yatra sarvaç ca tathäbhäväya kharvaçaç cakÿpe | 
saìkalpya ca gåhe gantuà kåta-spåhe dhåta-veçe ca tat-tad-våta-vraja-nareçe çré-räma-
prasü-samädeçän mahä-gopura-deçäd dundubhi-dvandvam unnanäda | tac ca vädya-
vidyä-vidura-vyaïjitaà vädyaà vyaktam evedaà muhur vakti sma—prädurbhüto 
nandänanda iti | tataç ca— 
 

api çrutam abhün niçi tridiva-vädya-garjojitaà 
jitaà jitam iti svanaà na tu viniçcitaà käraëam | 
tadä tad-anuvädi tat kalayatäm améñäà muhur 
mudä kalakalä-ravaà samajani vraja-präëinäm ||4|| 

 
[12] atha saàmadena muhur lambhita-stambhärambhatäyäm apy utkaëöhayäkåñöa iva 
tatra ca labdha-kampa-sampattäyäm api kevalaà svakåta-sevena näräyaëa-devena 
datta-hastävalamba iva dhairyam avalambamänaù svälayaà prati vraja-bhüpälaù 
pracacäla | tataç ca— 
 

tad vånde gåham abhiyäti bandhu-vargä 
dhävantaù krama-militä mithaù purogäù | 
ye gaìgä-jharam anu nirjhara-prabhedä 
yadvat tat-tülitatayänayanta våddhim ||5|| 

 
athägatäù pura-vanitäù puraù puraù 
sahasraçaù kalita-çubhäyutäyutäù | 
vrajeçvaraà puru niraräjayan jayan 
navätmaja-prabhavamahe mahehayä ||6|| 
 
tataç ca kolähalibhir vraja-sthitaiù 
samaà gataù çréla-mahä-vrajeçvaraù | 
svaräàs tu sälaìkåti cärv açüçubhan 
nabhaù-sabhaà pürëa-sudhäàçuvat prabhuù ||7|| 

 
yadyapi vipräù sahasä  
svayam ägataye kåtodyamäù sarve | 
tad api tad-ädara-vidhaye 
räjïähütäù påthak påthak prathamam ||8|| 

 
sukhäviñöas tasmin madhuram upaviñöaiù sadasi tair 
mahä-snigdhaiù çarma-prakara-paridigdhaiù parivåtaù | 



paöhadbhiù puträçér ucita-nigamaà bhüsura-varaiù 
kiradbhir dürvädyaà çirasi sukha-pürvaà sa mahitaù ||9|| 

 
sasne yat paricaskare vapur api svasti-çrutiù çuçruve  
çréman-nanda-mahätmanä suta-janau tat tat stuve näparam | 
adyäpi sphuöam eti sarva-janatä yeñäà çrutäd apy aho 
snänädy apy atigamya satkåti-phalaà yasyästi näntaù kvacit ||10|| 

 
[13] atha jäta-karma bhavyaà kartavyam iti gurubhir ädiñöena tena tat-pratyutkramaç 
cakre, yathä— 
 

änarcire vrajeçiträ mätåkä yäs tadä tu täù | 
mätuù kam iva kaà yäsäm ity artha-vyaktim ägatäù ||11|| 
atha nändémukha-çräddhaà räddhaà gopäla-pälinä | 
pitaro hi svayaà yasmiàs te nändémukhatäà gatäù ||12|| 

 
[14] atha veda-vidhäna-paöubhiù särdham antaùpuraà praviñöe bhadra-kumbhädi-
bhadra-viçiñöa-sütikä-gåhägra-vedy-upaviñöe çré-vraja-kula-mahiñöhe parama-
manorathärohiëé rohiëé tad avadhäya kula-traya-yaço-däyi-yaçodä-khaööäm antaù-
paöena vyavadhäya bälaà pidhäya gåhävagrahaëém äninäya | kintu nava-bälakaà 
vilokayituà çarmaëä narmaëä ca nijälaìkåty-arthaà prajävatyas taà pratyabhitaù kim 
api kim apy amülyatä-paryäcitaà yäcitavatyaù pratiçrute tu taà vilokayämäsuù | 
 
[15] sa ca khalv astoka-roka-loka-valaya-bhava-prabala-nava-kuvalaya-kulapati-
durlaìgha-çobhä-saìghaà durlabha-komalämala-känti-viçränti-bhümià, kalita-
marma-prayatana-karma-viçvädbhuta-viçvakarma-nirmita-nirmala-néla-cintämaëi-
pratimä-pratipratékätikrama-parimita-sarvävayavaà, prabala-praväha-dalita-cara-bäla-
väyaja-samaväyaja-maïjuläïjana-kalita-tala-niçcala-jala-kälindé-hrada-jälaja-bäla-
çaivälaka-ruci-rucira-rocir-valitäräla-çlakñëa-bäla-samudäyaà, kamalälayä-kara-
kiçalaya-sita-lasita-sita-kamaläntar-valaya-dala-nirmala-vilocanaà, vaikuëöha-sthita-
kalpa-taru-tallaja-pallava-kuëöhatäkara-kara-caraëädharaà, nipéta-kanaka-ruci-çuci-
pétana-pétitämbarävaraëa-rocanaà rocanaà bälakam älocayann ätmänaà nayana-
payaù-payasä snapayan vilakñaëatayä kñaëa-katipayaà jalavad äsét | 
 

yadyapi bahuvidha-bhävä, jätä goñöheçitus tarhi | 
tad api ca jäòyaà balavaj jajïe gämbhérya-çélasya ||13|| 

 
[16] atha ciräya dhéra-bhävaà dhäritavaté vraja-dharitré räjya-çrématé tad-änanda-
spåhiëé nava-nandanam upananda-gåhiëé tad-utsaìga-saìginaà cakära |  
 

utsaìgaà vahati çiçuà vrajädhiräje 
sä düräd adhiçayitä prasüti-çayyäm | 
äsét tac-chravaëaja-bäñpa-romaharña- 
stambhädyair vivaça-tanür vrajädhiräjïé ||14|| 

 



[17] atha tatra medhä-janakaà karma çarmänta-nämabhir nirmame, yatra bhüs tvayi 
ity-ädikaà paöhitvä hemäntarhitayänämikayä bälo ghåta-lavaà lehayämäse | 
athäyuñya-kriyä kriyate sma, yatra oà divaspati ity ädikena òimbhaù spåñöaù | dik-
catuñöaye madhye ca oà hådam annaà präëäya ity ädibhir bhümiç cäbhimantritä | 
atha oà açmä bhava ity ädinä punar arbhako’bhimåñöaù | tataù oà iòäsi ity ädinä tan-
mätäbhimantritä | punar mätuù stana-dvayaà oà imaà stanam iti, oà yas te stanam 
ity äbhyäm ågbhyäà krameëa prakñälitam | tataç ca tam uttäna-çäyinaà sütikä-
çayyäyäà nidhäya tac-chiraù-pradeçe oà äpo deveñu ity ädinodapätraà nihitam iti | 
 
[18] tad evaà jäta-karma-çarmaëi nirvåtte bäla-näbhi-näle ca präpta-cchedana-käle 
våtte paramänanda-sandohenänavahita-präyä yä saiva tadaiva tad-avadhätré dhätré 
sapulaka-käyä citram idam iti dvi-tri-väram idam niveditavaté—räjan ! itaratra näbhi-
sarasi nälam eva lakñyate, na tu nälékam | atra punar nälékam eva na tu nälam iti |  
 
kià ca— 

aìghryor vyakta-daräri-vajra-kamalädyäçcarya-cihnair alaà 
kamrair ujjvalitäà tathä kara-yuge taiù kaiçcid anyair api | 
paçya çré-vrajanätha nérada-rucer bälasya sämudrako- 
llaìghi-çré-vibhavasya deha-valanäm asmäsu citra-pradäm ||15|| 

 
[19] tadä ca sarvasminn api vismita-caryä-paryäkule baöavaù sahäsa-päöavam ücuù—
aye ! sarva-çarmada ! nirmala-dharmaëo bhavataù katham açaucaà näma sämarthyaà 
samarthayatäm ? yato näòé-ccheda eva våtte tad ämananti sma |  
 
[20] tad evam ullasan nikhila-roma-samutphulla-mukha-somaù parivärita-baöu-
stomatayä bahir vihita-homa-sthänam ägamya samyag arpita-sarvänandaù saìgi-
samarpita-tat-tad-våtta-çantama-kandaù çrémän nandas tän dänéya-viprän änéya 
pradänärambhaà sambhåtavän | 
 

ärebhe sa ca dätuà, lebhe na tuläà tu saìginäà teñäm | 
tädåça-tat-prasava-çré-värtä yair arpitä paritaù ||16 || 

 
tathäpi— 

ayutaà prayutaà niyutaà bhavati daçänäà sahasram ärabhya | 
niyute viàçati-lakñaà tävad dhenür adän nandaù ||17|| 
viàçati-lakñaà dattvä dhenüù sauvarëa-çåìga-saìgy-aìgéù | 
hådayam apürëatayäsét tasyänyasmai pradänäya ||18|| 
daçabhir daçabhir droëaiù kåta-tila-saptäcalém adadät | 
yad-våti-maëi-kanakänäà tad-adhikatara-bhäratä dvijair mene ||19|| 
tebhyaç ca dakñiëéyebhyaù prattä yä dakñiëämunä | 
tayäpy akñéëayänyeñäm akñéëy äçcaryam äyayuù ||20|| 
bäòavyänäm asaìkhyänäà näsét paricitis tadä | 
brahma-varcasam eväsmin paricäyakatäà yayau ||21|| 

 



[21] tatra ye vidita-vedäbhipräyä viprä nija-nija-vidyätiçäyakäù süta-mägadha-vandi-
kåçäçvi-gäyakäù svacchanda-nänä-çabda-vädakä vädakäç ca, te sarve’pi tasmin parvaëi 
saìginaù santaù sumaìgalam eva çabdäyamänäù påthaktäyäm apy apåthaì-nisvanä iva 
viçvaà vismäyayanti sma | yävad evaà våttaà våttam, tävad vraja-sthalam api håñöam 
iva dåñöaà, kim uta vrajasthäù | yataù saàsåñöatayä vikñepa-çünyam iva saàsiktatayä 
snigdham iva, cala-citra-dhvajäditayä nåtyad iva cäsét | tatra ca yadä go-våña-vatsänäm 
api svabhävata eva bhavataù sänuräga-snehasya taila-vidrävita-haridrä-samakti-vyäjäd 
bahir api vyaktir äsét | harña-vaicitryasya ca vicitra-dhätu-barha-srak-käïcana-mälä-
vyäjät | tadä kim uta gopänäà te hy adyäpi yaçasä vidyamänä go-påthivyäù pätära itéva 
tathocyante | ye khalu vyaïjita-rasa-bhävatayä vidhåtälaìkäratayä ca sva-varëana-
kävya-granthair abhedam äyayuù | ulläsa-vidhåta-nänä-maëi-maya-bali-päëitayä 
premaëi sveñäà vératäà ca vyaïjayämäsuù | yadä caivaà gopäs tadä punar atéva 
jévanäyamäna-gokula-kuleçvaré guëa-gaëa-digdha-snigdha-hådayä gopa-vara-
varëinyaù kiyad vä varëanéyäù ? 
 
[22] yäù khalu pürvaà tad-apatya-samapatty-abhävän nirveda-vedanayä tyakta-präya-
pariñkäräù, samprati tu kiïcic-caraëa-pravaëa-tad-apatya-çravaëa-mätreëa vidhåta-
vividha-sukha-vikäräs tat-parva-raïjanärthaà vilambanéyäm api pariñkåtim urékåtya 
nåtyantya iva tat-puréà prati calitäù | yäç ca vyaïjijiñita-maìgala-saìgatayä sneha-
maya-kämanä-pariëämatayä ca svayam eva mahä-maëi-mayopäyana-päëayo 
babhüvuù | yäsäm änandäd anyad eva çobhä-vaibhavam ävirbhavati sma | 
 
tathä hi— 

jita-kuìkumam uru ruruce mukha-çaçinäà rocir etäsäm | 
samuditam uditaà parvaëi suta-januñaù çré-yaçodäyäù ||22|| 

 
[23] tatra ca gäyanti— 
 

ajani yaçodä niçi suta-säram | 
iti mahilälir itä tad-agäram || dhru || 
sambhrama-viracita-bahu-vidha-veçam | 
pathi mälya-cyava-pürita-deçam || 
cala-maëi-kuëòala-valita-kapolam | 
aparikalita-galad-aàça-nicolam || 
ucchalita-cchavi-capalähäram | 
citra-vasana-vasa-rasanä-väram || 
aparaspara-gati-vijitänyonyam | 
sagaëä vyahaséd iha cänyonyam ||23|| iti | 

 
kià ca— 

vrajaù prakaöatäà yätas tatra kåñëaç ca saìgataù | 
ity avädyanta vädyäni vädyädhiñöhätå-daivataiù ||24|| 
tasmäd änanda-sandohäd upananda-puraùsaräù | 
gambhéräs te’pi cäbhérä vijahrur nanåtur jaguù ||25|| 
tadä taträgatä yoñäs taà sadäçérbhir arbhakam | 



nirvarëya varëayitvä ca parasparam idaà jaguù ||26|| 
 

pähi ciraà vraja-räja-kumära | 
asmän atra çiço sukumära || dhru || 
drutatara-våddhi-samåddhi-gatena | 
çaà bhavatäd bhavatäbhimatena || 
spåhayämas te hasita-mukhäya | 
aìgana-saìgata-riìga-sukhäya || 
go-bälävali-lümälambi | 
calanaà tava valatäm avilambi || 
saha go-çävaka-gama-ramaëena | 
sukhayasi hanta kadä kamanena || 
go-gaëa-cäraëa-viharaëam asya | 
sa tu paçyed vara-bhägyaà yasya || 
duñöa-kadala-dada-suñöhu-baläya | 
bhava-çiñöäli-viçiñöa-phaläya ||27|| 

 
iti saìgéta-saìginyo raìgiëyo maha-sampadi | 
pétä-tailena siïcantyaù siïcantyaù prayayur bahiù ||28|| 

 
tataç ca— 

dadhi-dugdhädi-sekena mitho’mé çubhratäà gatäù | 
taraìgä iva dugdhäbdher anåtyan vara-goduhaù ||29|| 

 
[24] atha täs tad avadhäya tad eva gäyanti sma, yathä— 
 

paçya sakhé-kula gokula-räjam | 
putrotsavam anu khelä-bhäjam || dhru || 
udadhi-prabha-dadhi-saàplava-deçam | 
parito ghürëita-mandara-veçam || 
madhya-dhaöé-phaëi-râje kåñöam | 
hådya-suhådbhir atéva ca håñöam || 
madhye madhye durlabha-dänam | 
dadataà dadhataà vismaya-bhänam || 
ekaà punar alam abhavad apürvam | 
ajani vidhur bata yad itaù pürvam ||30|| iti | 

 
[25] etad api çlokayämäsuù— 
 

neyaà dugdha-vikérëi-pälir api tu dräg-väri-dhärä-gatir 
neyaà syän navanéta-piëòa-visåtir muktäs tu muktämbudäù | 
neyaà dérëa-haridra-néra-vikåtiù kintu prabhä vidyutäà 
parvaivedam atéva harña-mahasä varñä-vapur nirmame ||31|| iti | 

 
bälasya mätämaham etya mätuläs 



tadä gåhétäù kara-corakä iva | 
dadhy-ädi-paìkeñu muhur vikarñaëät 
pitåvya-vargeëa vihasya daëòitäù ||32|| 

 
[26] çrémän nandaç ca— 

mahodära-cittaç citäneka-vittaà 
samähüya sarvaà guëäjévi-kharvam | 
vinä tad-vicäraà vapuù-çakti-säraà 
samutkñipya ratnaà dade sätiyatnam ||33|| 

 
kià ca— 

grahétä yäcitäny atra pradätäìgékriyä-yutaù 
çréman-nandena däne tu tatra jäto viparyayaù ||34|| 

 
ataeva— 

vinä yäcïäà dadäne tu sarvaà vraja-patau tadä | 
kalpadru-cintämaëy-ädyäs te’py äsan kåpaëä iva ||35|| 

 
tatra ca— 

anena préyatäà viñëus tena stän me sute çivam | 
evaà prasabham udbhütä däne nandasya bhävanä ||36|| 

 
[27] atha sarvä janatä janita-snäna-kämä samam amunä yamunäm ayämäsa |  
 
[28] tatra cänandena çré-nandena saha galad-vréòäà jala-kréòäà santatya nirmala-
parimala-parimilana-pürvakaà snänam ätatya divya-vastra-saàvastraëaà vitatya 
candra-candana-samälambhaà pratatya tatroöaja-madhyam adhyäsénäà siddha-
pratana-prayatanatayä pürëa-mänasäà paurëamäsém anu namanam avatatya vandi-
jana-janita-viçräva-pürita-çravasä çravasä valitä sä punas tad eva sadanam äsasäda |  
 
[29] tataù çrémän vrajasya räjä ruci-dänäni racayan bandhu-vånda-sindhuà 
pürayämäsa |  
 
[30] atha tasminn änanda-pévni pratidévni çré-räma-jananyä çraddhä-yantritatayä 
nimantritäù kåta-ghåta-pakva-jemanäù sarva eva parva-lakñmyä püritäç candrä iva sva-
sva-mandiram avindananta | viditvä ca tad-änandaà prati kåta-pratijägaräà jägaräm 
eva nåtya-gétädi-dhanyäyäà rajanyäm abhajanta | 
 

çré-rohiëyä hari-jani-sukhaà çakyate kena vaktuà 
yasmäd veñaà vividham adadhäd bhartåtaù proñitäpi | 
citraà citraà sukåta-varimä dåçyatäà viçva-vandyaù  
çréman-nando’py amanuta nijaà bhägyam äyätim asyäù ||37|| 

 
[31] atha so’yaà ratnäkaro’pi vrajas taà harer ävirbhävam ärabhyäharahar viraha-
rahita-tad-viharaëäd vardhiñëu-samåddhiù käm api camatkäritäà vitene | gopa-



samaväyät kramäd ävirbhütänäà prabhütänäà paramäëäà ramäëäà ramaëa-
dhämatayä tu kim uta ? 
 
[32] atha madhukaëöhena cintanyäïcakre—äà çrémad-bhägavata-saàvädaç cätra 
sambhavati— 
 

tata ärabhya nandasya vrajaù sarva-samåddhimän | 
harer niväsätma-guëai ramä-kréòam abhün nåpa || [BhP 10.5.18] iti | 

 
[33] snigdhakaëöhas tu vibhävya punar äha sma—aho mahotsäha-svabhävatädibhir 
viräjamänatä çrémad-vrajaräjasya | yataù— 
 

tävan mänaà vitaraëam aho sampadas täù kiyatyas 
tävat saìkhyaà mahasi racanaà bhåtya-vargäù kiyantaù | 
tävat präntaà jana-sama-vanaà katy amuñyävadhänäny 
evaà sarvaà vraja-narapateù ko nu çakto vivektum ||38|| iti | 

 
[34] samäpayaàç coväca— 
 

édåças tanayo jätas tava goñöha-kñitéça yaù | 
lakñmé-lakñänvitaà kurvan goñöhaà ninye vilakñatäm ||39|| 

 
[35] tad etad våtte ca våtte pürva-dinavad akhilä eva nija-nijälayam äsäditavantaù çré-
gokula-yuvaräjaç ca gaväà kulam iti | 
 

iti çré-gopäla-campüm anu  
çréman-nanda-nandana-parva näma 

caturthaà püraëam  
||4|| 

